
Samsaramohanam Ganeshakavacham

ಸಂಸಾರಮೋಹನಂ ಗಣೇಶಕವಚಂ

ಶ್ರೀವಿಷ್ಣುರುವಾಚ .

ಸಂಸಾರಮೋಹನಸ್ಯಾಸ್ಯ ಕವಚಸ್ಯ ಪ್ರಜಾಪತಿಃ .
ಋಷಿಶ್ಛಂದಶ್ಚ ಬೃಹತೀ ದೇವೋ ಲಂಬೋದರಃ ಸ್ವಯಂ .. 1..

ಧರ್ಮಾರ್ಥಕಾಮಮೋಕ್ಷೇಷು ವಿನಿಯೋಗಃ ಪ್ರಕೀರ್ತಿತಃ .
ಸರ್ವೇಷಾಂ ಕವಚಾನಾನ್ಽಚ ಸಾರಭೂತಮಿದಂ ಮುನೇ .. 2..

ಓಂ ಗಂ ಹುಂ ಶ್ರೀಂ ಗಣೇಶಾಯ ಸ್ವಾಹಾ ಮೇ ಪಾತು ಮಸ್ತಕಂ .

ದ್ವಾತ್ರಿಂಶದಕ್ಷರೋ ಮಂತ್ರೋ ಲಲಾಟಂ ಮೇ ಸದಾಽವತು .. 3..

ಓಂ ಹ್ರೀಂ ಕ್ಲೀಂ ಶ್ರೀಂ ಗಮಿತಿ ಚ ಸಂತತಂ ಪಾತು ಲೋಚನಂ .

ತಾಲುಕಂ ಪಾತು ವಿಘ್ನೇಶಃ ಸಂತತಂ ಧರಣೀತಲೇ .. 4..

ಓಂ ಹ್ರೀಂ ಶ್ರೀಂ ಕ್ಲೀಮಿತಿ ಸಂತತಂ ಪಾತು ನಾಸಿಕಾಂ .

ಓಂ ಗೌಂ ಗಂ ಶೂರ್ಪಕರ್ಣಾಯ ಸ್ವಾಹಾ ಪಾತ್ವಧರಂ ಮಮ .. 5..

ದಂತಾಣಿ ತಾಲುಕಾಂ ಜಿಹ್ವಾಂ ಪಾತು ಮೇ ಷೋಡಶಾಕ್ಷರಃ .. 6..
ಓಂ ಲಂ ಶ್ರೀಂ ಲಂಬೋದರಾಯೇತಿ ಸ್ವಾಹಾ ಗಂಡಂ ಸದಾಽವತು .

ಓಂ ಕ್ಲೀಂ ಹ್ರೀಂ ವಿಘ್ನನಾಶಾಯ ಸ್ವಹಾ ಕರ್ಣಂ ಸದಾಽವತು .. 7..

ಓಂ ಶ್ರೀಂ ಗಂ ಗಜಾನನಾಯೇತಿ ಸ್ವಾಹಾ ಸ್ಕಂಧಂ ಸದಾಽವತು .

ಓಂ ಹ್ರೀಂ ವಿನಾಯಕಾಯೇತಿ ಸ್ವಾಹಾ ಪೃಷ್ಠಂ ಸದಾಽವತು .. 8..

ಓಂ ಕ್ಲೀಂ ಹ್ರೀಮಿತಿ ಕಂಕಾಲಂ ಪಾತು ವಕ್ಷಃಸ್ಥಲನ್ಽಚ ಗಂ .

ಪಾಣೌ ಪಾದೌ ಸದಾ ಪಾತು ಸರ್ವಾಂಗಂ ವಿಘ್ನನಿಘ್ನಕೃತ್ .. 9.. var ಕರೌ ಪಾದೌ
ಪ್ರಾಚ್ಯಾಂ ಲಂಬೋದರಃ ಪಾತು ಆಗ್ನೇಯ್ಯಾಂ ವಿಘ್ನನಾಯಕಃ .
ದಕ್ಷಿಣೇ ಪಾತು ವಿಘ್ನೇಶೋ ನೈರೃತ್ಯಾಂತು ಗಜಾನನಃ .. 10..
ಪಶ್ಚಿಮೇ ಪಾರ್ವತೀಪುತ್ರೋ ವಾಯವ್ಯಾಂ ಶಂಕರಾತ್ಮಜಃ .
ಕೃಷ್ಣಸ್ಯಾಂಶಶ್ಚೋತ್ತರೇ ತು ಪರಿಪೂರ್ಣತಮಸ್ಯ ಚ .. 11..

ಐಶಾನ್ಯಾಮೇಕದಂತಶ್ಚ ಹೇರಂಬಃ ಪಾತು ಚೋರ್ದ್ಧ್ವತಃ .
ಅಧೋ ಗಣಾಧಿಪಃ ಪಾತು ಸರ್ವಪೂಜ್ಯಶ್ಚ ಸರ್ವತಃ .. 12.. var ಗಣಾಧಿಪೋಽಪ್ಯಧಃ
ಸ್ವಪ್ನೇ ಜಾಗರಣೇ ಚೈವ ಪಾತು ಮೇಯೋಗಿನಾಂ ಗುರುಃ .. 13..
ಇತಿ ತೇ ಕಥಿತಂ ವತ್ಸ !ಸರ್ವಮಂತ್ರೌಘವಿಗ್ರಹಂ .

ಸಂಸಾರಮೋಹನಂ ಗಣೇಶಕವಚಂ

ಸಂಸಾರಮೋಹನಂ ನಾಮ ಕವಚಂ ಪರಮಾದ್ಭುತಂ .. 14..

ಶ್ರೀಕೃಷ್ಣೇನ ಪುರಾ ದತ್ತಂ ಗೋಲೋಕೇ ರಾಸಮಂಡಲೇ .

ವೃಂದಾವನೇ ವಿನೀತಾಯಮಹ್ಯಂ ದಿನಕರಾತ್ಮಜ .. 15..

ಮಯಾ ದತ್ತನ್ಽಚ ತುಭ್ಯನ್ಽಚಯಸ್ಮೈ ಕಸ್ಮೈ ನ ದಾಸ್ಯಸಿ .

ಪರಂ ವರಂ ಸರ್ವಪೂಜ್ಯಂ ಸರ್ವಸಂಕಟತಾರಣಂ .. 16..

ಗುರುಮಭ್ಯರ್ಚ್ಯ ವಿಧಿವತ್ ಕವಚಂ ಧಾರಯೇತ್ತು ಯಃ .
ಕಂಠೇ ವಾ ದಕ್ಷಿಣೇ ಬಾಹೌ ಸೋಽಪಿ ವಿಷ್ಣುರ್ನ ಸಂಶಯಃ .. 17..
ಅಶ್ವಮೇಧಸಹಸ್ರಾಣಿ ವಾಜಪೇಯಶತಾನಿ ಚ .

ಗ್ರಹೇಂದ್ರಕವಚಸ್ಯಾಸ್ಯ ಕಲಾಂ ನಾರ್ಹಂತಿ ಷೋಡಶೀಂ .. 18..

ಇದಂ ಕವಚಮಜ್ನ್ಽಆತ್ವಾಯೋ ಭಜೇಚ್ಛಂಕರಾತ್ಮಜಂ .

ಶತಲಕ್ಷಪ್ರಜಪ್ತೋಽಪಿ ನ ಮಂತ್ರಃ ಸಿದ್ಧಿದಾಯಕಃ .. 19..
ಇತಿ ಬ್ರಹ್ಮವೈವರ್ತೇ ಗಣಪತಿಖಂಡೇ ಸಂಸಾರಮೋಹನಂ ನಾಮ
ಗಣೇಶಕವಚಂ ಸಂಪೂರ್ಣಂ ..

